ՏԵՂԵԿԱՆՔ

Նախագծի վերաբերյալ շահագրգիռ  գերատեսչությունների   առաջարկությունների, դիտողությունների և կարգավորման ազդեցության գնահատման 
մասին
	Առաջարկության հեղինակը

/ստացման ամսաթիվը/


	Առաջարկության և դիտողության պարզաբանումը
	ՀՀ մշակույթի նախարարության պարզաբանումները և հիմնավորումները

	ՀՀ աշխատանքի և սոցիալական հարցերի
նախարարություն

2018-04-07
ԱԱ/ՀՄ-2-2/3685-18

	նախագծի վերաբերյալ առաջարկություններ և դիտողություններ չունենք:

Նախագծերի սոցիալական պաշտպանության ոլորտում կարգավորման ազդեցության գնահատումը կատարվել է սոցիալական պաշտպանության ոլորտի և դրա առանձին ենթաոլորտների իրավիճակի բնութագրիչների և դրանց ինդիկատորների հիման վրա:

Նախագծերը`

ա) ռազմավարական կարգավորման ազդեցության տեսանկյունից ունի չեզոք ազդեցություն.

բ) շահառուների վրա կարգավորման ազդեցության տեսանկյունից ունի չեզոք ազդեցություն:


	Ընդունվել է ի գիտություն:

	ՀՀ առողջապահության նախարարություն


	Դիտողություններ և առաջարկություններ չկան:

Հայաստանի Հանրապետության կառավարության որոշման նախագծի ընդունումն առողջապահության բնագավառի վրա ազդեցություն չի ունենա:


	Ընդունվել է ի գիտություն:

	ՀՀ ֆինանսների նախարարություն

2018-04-11


01/9-2/6651-18


	Նախագծի (այսուհետ՝ Նախագիծ) վերաբերյալ հայտնում է, որ վերջինիս կապակցությամբ դիտողություններ և առաջարկություններ չունի:
     Վերոնշված ՀՀ կառավարության որոշման նախագծի ընդունումը ՀՀ պետա​կան և համայնքների բյուջեների եկամուտների և ծախսերի վրա կունենա չեզոք ազդե​​ցու​թյուն:
	Ընդունվել է ի գիտություն:



	ՀՀ տարածքային կառավարման և զարգացման նախարարություն

2018-04-09

             01/16.1/2171-18


	ՀՀ Կոտայքի մարզպետարանի տեղեկատվության համաձայն «Բջնի-ամրոց» պատմամշակութային արգելոցի իրական սահմանը որոշ հատվածներում համադրվում է քաղաքացու սեփականություն հանդիսացող տնամերձ հողամասի հետ, ինչպես նաև առկա է ամրոցի ներկայացված իրական և համայնքի կադաստրային քարտեզի համապատասխան միավորի սահմանների միջև ընկած հողամասի նպատակային նշանակության փոփոխման անհրաժեշտություն:

Հաշվի առնելով նշվածը, առաջարկում ենք «Բջնի-ամրոց» պատմամշակութային արգելոցի սահմանների ներկայացված հատակագիծը համաձայնեցնել (հողամասերի համադրման և պետական գրանցում ստացած գույքի սահմանների ճշտգրման և հստակեցման նպատակով)  ՀՀ ԿԱ անշարժ գույքի կադաստրի պետական կոմիտեի հետ:  

	Ընդունվել է ի գիտություն:
Հայտնում ենք, որ «Բջնի-ամրոց» պատմամշակութային արգելոցը ստեղծվում է 1.51 հա պետական սեփականություն հանդիսացող, հատուկ պահպանվող տարածքների նպատակային նշանակության, պատմական և մշակութային գործառնական նշանակության  հողատարածքի վրա:
 

	ՀՀ տնտեսական զարգացման և ներդրումների նախարարություն

	Համաձայն ՀՀ կառավարության 2016 թվականի հոկտեմբերի 18-ի N 1060-Ա որոշման հավելվածի Զբոսաշրջության զարգացում բաժնի 4-րդ ենթակետի, ՀՀ կառավարության 2017 թվականի հունվարի 12-ի «ՀՀ կառավարության 2017 թվականի գործունեության միջոցառումների ծրագիրը և գերակա խնդիրները հաստատելու մասին» N 122-Ն որոշման N1 հավելվածի 50-րդ կետի` մշակվել է «Առնվազն 20 զբոսաշրջային վայր չհանդիսացող պատմամշակութային հուշարձաններն ու բնության հատուկ պահպանվող տարածքներն զբոսաշրջության վայր դարձնելու ծրագրին հավանություն տալու մասին ՀՀ կառավարության արձանագրային որոշման նախագիծը, որի շրջանակներում ընտրվել են թվով 20 պատմամշակութային հուշարձան և բնության հատուկ պահպանվող տարածքներ, այդ թվում նաև՝ Սմբատաբերդը և մեկնարկել է ընտրված օբյեկտների ներդրումային ծրագրերի մշակման գործընթացը։ 





Հաշվի առնելով վերոգրյալը՝ առաջարկում ենք հետաձգել «Սմբատաբերդ» պատմամշակութային արգելոց ստեղծելու նախաձեռնությունը և տվյալ հարցը քննարկել ՀՀ տնտեսական զարգացման և ներդրումների նախարարության զբոսաշրջության պետական կոմիտեի հետ: 










Միաժամանակ, սույն թվականի մարտի 21-ին ընդունվել է «Նորմատիվ իրավական ակտերի մասին» ՀՀ օրենքը, որի համաձայն ըստ բնագավառների` կարգավորման ազդեցության գնահատման իրականացման կարգը, ժամկետները և դեպքերը, ինչպես նաև տրվող եզրակացությանը ներկայացվող պահանջները սահմանում է ՀՀ կառավարությունը:

 Նշված օրենքի ընդունմամբ ուժը կորցրած է ճանաչվել «Իրավական ակտերի մասին» ՀՀ օրենքը, հետևաբար և դրանից բխող՝ նորմատիվ իրավական ակտերի նախագծերի տնտեսական, այդ թվում` փոքր և միջին ձեռնարկատիրության, ինչպես նաև մրցակցության բնագավառներում կարգավորման ազդեցության գնահատման կարգերը սահմանող ՀՀ կառավարության 2009 թվականի № 1159-Ն և № 1237-Ն որոշումները։ 

Հիմք ընդունելով վերոգրյալը՝ հայտնում ենք, որ ներկայումս Նախագծի  վերաբերյալ կարգավորման ազդեցության գնահատման եզրակացություն տրամադրել հնարավոր չէ՝ հաշվի առնելով այն հանգամանքը, որ կարգավորման ազդեցության գնահատման իրականացման կարգը, ժամկետները և դեպքերը ՀՀ կառավարության կողմից դեռևս սահմանված չեն:
	Ընդունվել է ի գիտություն:

Հայտնում ենք, որ «Բջնի-ամրոց», «Սմբատաբերդ» պատմամշակութային արգելոցներ ստեղծելու պահանջը ամրագրված է 2016 թվականի սեպտեմբերի 15-ի N 36 ՀՀ կառավարության արձանագրային որոշման 8-րդ կետով հավանության արժանացած պատմամշակութային հուշարձանների պահպանության, օգտագործման և հանրահռչակման 2016-2020 թվականների ռազմավարական ծրագրում, ինչպես նաև 2018 թվականի ՀՀ կառավարության գործունեության միջոցառումների ցանկի 80-րդ կետում, որտեղ հստակ սահմանված են ժամկետները, արգելոցների անվանումները: Արգելոցների ստեղծման պահանջը ամրագրված է նաև  2017-2022 թվականների  ՀՀ կառավարության ծրագրից բխող միջոցառումների ցանկում: Հավելենք նաև, որ արգելոցների ստեղծումը չի խանգարում ներդրումային ծրագրերի իրականացմանը, ինչպես օրինակ՝ Գառնի, Զվարթնոց կամ Ամբերդ պատմամշակութային արգելոցներում: 

	ՀՀ արդարադատության նախարարություն

2018-05-03

01/14/54338-18
	            Նախագծի 7-րդ կետում «պաշտոնական հրապարակման օրվան  հաջորդող օրվանից» բառերն անհրաժեշտ է փոխարինել «պաշտոնական հրապարակմանը հաջորդող օրվանից» բառերով՝ հաշվի առնելով «Նորմատիվ իրավական ակտերի մասին» Հայաստանի Հանրապետության օրենքի 23-րդ հոդվածի 1-ին մասի պահանջները:

	Ընդունվել և խմբագրվել է:

	ՀՀ բնապահպանության նախարարություն

2018-04-17
1/05.3/10809-18

	ՀՀ բնապահպանության նախարարությունը վերոնշյալ նախագծի վերաբերյալ առարկություններ և առաջարկու թյուններ չունի:
1 «Բջնի-ամրոց», «Սմբատաբերդ» պատմամշակութային արգելոցներ ստեղծելու, «Բջնի-ամրոց», «Սմբատաբերդ» պատմամշակութային արգելոցներ մասնաճյուղեր ստեղծելու,  Հայաստանի Հանրապետության կառավարության 2003 թվականի մարտի 7-ի N 312-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ` Որոշում) ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

2. Որոշման նախագծի չընդունման դեպքում շրջակա միջավայրի oբյեկտների վրա բացասական հետևանքներ չեն առաջանա:

3. Որոշման նախագիծը բնապահպանության ոլորտին չի առնչվում, այդ ոլորտը կանոնակարգող իրավական ակտերով ամրագրված uկզբունքներին և պահանջներին չի հակասում: 

Որոշման կիրարկման արդյունքում բնապահպանության բնագավառում կանխատեuվող հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում  է: 


	Ընդունվել է ի գիտություն:

	Որոշման նախագծի փաթեթում ներկայացված՝ <<Բջնի-ամրոց>> և <<Սմբատաբերդ>> պետական սեփականություն հանդիսացող պատմամշակութային արգելոցների համար նախատեսվող 1.6 հա և 6.5 հա մակերեսներով հողամասերի հատակագծերը (փաթեթին կցված «Բջնի-ամրոց» պատմամշակութային արգելոցի հատակագծում կոորդինատները տրված են ոչ լիարժեք՝ անհրաժեշտ է ներկայացնել բոլոր 81 կետերի կոորդինատները) համադրելով համայնքների կադաստրային էլեկտրոնային հերթապահ քարտեզների հետ պարզվել է.

1. ՀՀ Կոտայքի մարզի Չարենցավան համայնքի Բջնի բնակավայրում գտնվող <<Բջնի-ամրոց>> արգելոցի համար նախատեսվող 1.6 հա հողամասի սահմաններում ընդգրկված են 1.51 հա պետական սեփականություն հանդիսացող, հատուկ պահպանվող տարածքների նպատակային նշանակության, պատմական և մշակութային գործառնական նշանակության  հողատարածք, իսկ մնացածը՝ համայնքային սեփականություն հանդիսացող, բնակավայրերի նպատակային նշանակության այլ հողեր:

2. ՀՀ Վայոց Ձորի մարզի Եղեգիս համայնքում գտնվող <<Սմբատաբերդ>> արգելոցի համար նախատեսվող 6.5 հա հողամասը գտնվում է Եղեգիս համայնքի  Եղեգիս և Արտաբույնք բնակավայրերում:  Եղեգիս բնակավայրում գտնվող հողամասի սահմաններում ընդգրկված են պետական սեփականություն հանդիսացող, հատուկ պահպանվող տարածքների նպատակային նշանակության, պատմական և մշակութային գործառնական նշանակության  2.01 հա հողատարածքը և համայնքային սեփականություն հանդիսացող, գյուղատնտեսական նշանակության  2.52 հա այլ հողատեսքեր: Արտաբույնք բնակավայ րում գտնվող հողամասի սահմաններում ընդգրկված են պետական սեփականություն հանդիսացող, հատուկ պահպանվող տարածքների նպատակային նշանակության, պատմական և մշակութային գործառնական նշանակության  0.34 հա հողատարածքը և համայնքային սեփականություն հանդիսացող, գյուղատնտեսական նշանակության 1.63 հա  արոտավայրեր:

Հաշվի առնելով վերոգրյալը, առաջարկում ենք որոշման նախագծի 1-ին կետում <<Արտաբույնք բնակավայրում>> բառերը փոխարինել <<Եղեգիս և Արտաբույնք բնակավայրերում>> բառերով և որոշման նախագծում նախատեսել դրույթ՝ համայնքային սեփականություն հանդիսացող նշված հողերը սահմանված կարգով տեղական ինքնակառավարման մարմինների կողմից Հայաստանի Հանրապետությանը նվիրաբերելու, ինչպես նաև նշված հողամասերի նպատակային նշանակությունները փոփոխելու մասին:


	Բոլոր 81 կետերի կորդինատները աշխատանքային կարգով տրամադրվել են:
Ընդունվել և խմբագրվել է:
Ընդունվել և խմբագրվել է:

